
M
arach cé comh fadbhreathnaitheach is a bhí an coiste a 
bhunaigh Féile Phléaráca Chonamara agus an mhisneach 
a bhí acu agus an dúshlán a thóg siad orthu féin ag an 

am, ní bheadh muid ag ceiliúradh an 21ú Féile i mbliana. Ní 
bheadh an íris 'Pléaráca' ann ná an comhlacht a d' eascair as an 
bhféile, sin 'Pléaráca Teo' an Scéim Ealaíon Phobail a bunaíodh i 
1993. Ar an gcoiste a d'eagraigh 'Pléaráca Chonamara '91' bhí 
Máire Uí Ghiobúin (Comharchumann Turasóireacht Chonamara 
agus Árann), Máire Ní Uaithnín (Coiste Forbartha Chama), 
Gearóid Ó Cosgordha {Comharchumann Chonamara Thiar), Máire 
Bheilbigh (Coiste Pobail Chamuis), Colm Ó Cinnseala {Na 
Forbacha), Donncha Ó hÉallaithe (Cois Fharraige) agus Bríd Ní 
Chualáin {Cama). 

Ar an bhfoireann mór oibre a thug cúnamh leis na h-imeachtaí a 
eagrú, an dream a bhí ag obair ar an iris, agus ar an gclár 
imeachtaí, bhí Peigí Ní Chonghaile, Martine Goggin, Caitlín Hehir, 
Pádraig Breathnach, Bob Quinn, Miriam Allen, Joe Bheilbigh, 
Pádraig Ó hAoláin, Micheál May e, Peadar Ó Maolain, Trevor ó 
Clochartaigh, Seán Ó Coistealbha, Máire Ní Ógáin, Triona Ní 
Ráighne, Adelaide Nic Charthaigh, Pádraig Ó hÉalaí, Máirtín 
Jamsie, Johnny Chóil Mhaidhc, Mairéad Nic an Iomaire, Máirtín 
Tom Sheánín Mac Donncha, Seán Bán Breathnach, Nóirín D' Arcy, 
Máire Áine Uí Chonghaile, Aingeal Ní Chonghaile, Darach ó 
Scolaí, Caitlín Uí Chonghaile, Máire Féirtéar, Marion Nic an 
Iomaire, Máire T. Uí Chuinneagáin, Bairbre Uí Ghuairim, Máirtín 
Ó Conghaile, Stíofán Ma c Donncha, Peadar Tommaí, Brian ó Baoil, 
Mairéad Ní Chualáin, Clár Ní Thuathail, Seán de Cléir, Ivan Mac 
Philip, M�ire Holmes, Peadar Mac an Iomaire, Áine de Bhailís, 
Máire Ní Iamáin, John Dáirbe Ó Flatharta, Seosamh ó Giobúin 
Pádraig Ó Loideáin, Pádraig Ó Neachtain, Máire Uí Chonghaile: 
Pádraig Ó Flatharta, Pat Welby, Séamas Ó Fiannachta, Colman ó 
Flatharta, Róisín Uí Shúilleabháin, Criostóir Ó Súilleabháin 
Pádraig Finnerty, Áine Ní Dhubháin, Lorraine Ní Chuanaigh: 
Pádraig Ó Conaire, Pádraig Ó Conghaile, James Harold, Réamonn 
Ó Mainín, Joe Steve Ó Neachtain, Pádraig de Bhaldraithe, Cathal 
Ó Frighil, Micheál Ó hEidhin, Helen Ní Dhomhnaill, Mairéad Ní 
Scanláin, Caomhán Ó Scolaí, Ruaidhrí Ó Tuairisc, Áine de Bhailís 
agus Micheál Ó Braonáin. 

Tá aitheantas tuillte ag an gcoiste sin agus ag an dream ar fad a bhí 
páirteach in eagrú an chéad Phléaráca ar son an rud a dtug siad 
faoi agus as a dtáinig as an bhféile ó shoin. Chomh maith leis sin 
bhí liosta fada urraithe. Thug Raidió na Gaeltachta 
an-phoiblíocht don fhéile, ár ndóigh tugann Raidió na Gaeltachta 
an-phoiblíocht i gcónaí don fhéile agus do imeachtaí Phléaráca i 
rith na bliana. 

Ní fháigheann Bord Stiúrtha Phléaráca Teo. an t-aitheantas atá 
tuillte acu as an obair atá déanta acu ar son an phobail thar na 
mbli�ta (�í mó ná buíoch

dualgais stiúrthóirí comhlachta orthu mar atá ar 
aon chomhlacht gnó agus freagracht dá réir. 

Cuireann Pléaráca Teo. oiread áirithe oibre ar fáil 
freisin. Taobh amuigh den triúr atá fostaithe go 
lánaimseartha ag an eagraíocht, tugann an clár 
oibre a reachtáileann Pléaráca i rith na bliana, 
saothrú do ealaíontóirí, ceardaithe, ceoltóirí, 
teagascóirí agus do lucht gnó i gceantar 
Chonamara. 

Tá sé deacair a creidúint go bhfuil na blianta 
imithe chomh scioptha. Ag breathnú siar tríd na 
h-irisí ó 1991, faraor tá daoine imithe uainn ar shlí 
na fírinne. Sé nádúr an tsaoil é nuair a théann 
duine amach sna blianta, ach tá daoine óga imithe 
freisin, sólás síoraí dá n-anamnacha, daoine a bhí 
ag obair ar an gcéad fhéile i '91, daoine a bhíodh 
ag scríobh don íris, daoine a bhíodh páirteach in 
imeachtaí na féile agus daoine a bhíodh páirteach 
sna ceardlanna, ar na campaí samhraidh, sna 
geamaireachtaí agus ar an scéim fostaíochta 
pobail a bhí ag Pléaráca. 

Tháinig athrú mór ar an saol i gConamara chomh 
maith le chuile áit eile ó 1991. T háinig deireadh le 

irnirce, nach orainn a bhí an dallamullóg. Ní raibh 
daoine i dtuilleamaí an dól mar a bhíodh agus 
cheap muid go raibh an múnla sin briste sa 
deireadh. Bhí sé iontach don chéad uair sa saol 
daoine óga a fheiceáil ag socrú síos ag baile, ag 
tógáil a gcuid tithe ar airgead a bhí saothraithe in 
Éirinn, in ionad, mar a bhíodh ar airgead a 
saothraíodh i Sasana nó i Meiriceá. Ní raibh am ag 
daoine fata a chur nó móin a bhaint mar bhí chuile 
dhuine chomh gnóthach, bhí saol an sclábhaí 
thart, nó sin a cheap chuile dhuine. 

Thug an borradh a bhí faoi thionscail na tógála, 
deis don dream a bhí freagrach as fostaíocht agus 
forbairt a chuir ar fáil sa Ghaeltacht suí siar, in 
ionad mar a d' fhéadfaí na ceantair láidre 
Gaeltachta a fhorbairt nuair a bhí an �eis agus an 
t-airgead ann. Is bocht an rud le rá é, gurb iad ár 
muintir féin, daoine ar chuir muid muinín iontu, 
a bhfuil na ceantair seo ligithe síos go dona acu. Is 
mór an chúis náire dóibh an cur i gcéill, go bhfuil 
siad ar son an phobail, an chultúir agus na Gaeilge 
agus an bhail atá fágtha ar cheantair i gConamara. 

